
శ్రీవ్యాస  ఉవాచ –
స్వపురుషమభివీక్ష్య పాశహస్తం వదతి యమః కిల తస్య కర్ణమూలే  ।
పరిహర మధుసూదనప్రపన్నాన్  ప్రభురహమన్యనృణాం  న వైష్ణవానామ్   ॥ ౧॥
అహమమరగణార్చితేన ధాత్రా యమ ఇతి లోకహితాహితే నియుక్తః ।
హరిగురువిముఖాన్ ప్రశాస్మి  మర్త్యాన్ హరిచరణప్రణతాన్నమస్కరోమి  ॥౨॥
సుగతిమభిలషామి వాసుదేవాదహమపి భాగవతే స్థితాన్తరాత్మా  ।
మధువధవశగోఽస్మి న స్వతన్త్రః  ప్రభవతి  సంయమనే మమాపి కృష్ణః  ॥ ౩॥
భగవతి విముఖస్య నాస్తి సిద్ధిర్విషమమృతం  భవతీతి నేదమస్తి ।
వర్షశతమపీహ  పచ్యమానం వ్రజతి  న కాఞ్చనతామయః కదాచిత్ ॥ ౪॥
నహి శశికలుషచ్ఛవిః కదాచిద్విరమతి నో రవితాముపైతి  చన్ద్రః  ।
భగవతి చ హరావనన్యచేతా భృశమలినోఽపి విరాజతే మనుష్యః ॥ ౫॥
మహదపి సువిచార్య లోకతత్త్వం భగవదుపాస్తిమృతే న సిద్ధిరస్తి   ।
సురగురుసుదృఢప్రసాదదౌ  తౌ హరిచరణౌ స్మరతాపవర్గహేతోః  ॥౬॥
శుభమిదముపలభ్య మానుషత్వం సుకృతశతేన వృథేన్ద్రియార్థహేతోః   ।
రమయతి కురుతే న మోక్షమార్గం  దహయతి చన్దనమాశు  భస్మహేతోః ॥ ౭॥
ముకులితకరకుడ్మలైః  సురేన్ద్రైః  సతతనమస్కృతపాదపఙ్కజో యః ।
అవిహతగతయే సనాతనాయ జగతి జనిం హరతే నమోఽగ్రజాయ  ॥౮॥
యమాష్టకమిదం  పుణ్యం పఠతే యః శ్రృణోతి  వా ।
ముచ్యతే సర్వపాపేభ్యో విష్ణులోకం  స గచ్ఛతి ॥౯॥
ఇతీదముక్తం యమవాక్యముత్తమం మయాధునా తే హరిభక్తివర్ద్ధనమ్  ।
పునః ప్రవక్ష్యామి  పురాతనీం కథాం భృగోస్తు పౌత్రేణ  చయా పురా కృతా
॥ ౧౦॥
ఇతి శ్రీనరసింహపురాణే  యమాష్టకనామ  నవమోఽధ్యాయః ॥౯॥

